
sþ. 56. Tillaga til þingsályktunar [54. mál]
um sjálfvirka símstöð fyrir Austurland.

Flm.: Einar Sigurðsson.

Alþingi ályktar að fela ríkisstjórninni að hlutast til um, að Landssími íslands
láti fara fram athugun á, hvort ekki væri tæknilega og fjárhagslega tiltækilegt að
koma upp sjálfvirku símasambandi á Austurlandi, sem næði til þéttbýlustu staðanna.

Greinargerð.
Undanfarin ár hefur þróun símamálanna verið í þá átt að koma upp sjálfvirkum

símstöðvum og símasambandi sem víðast. Á Austurlandi hefur þó ekki bólað á
nokkru í þessa átt, nema ef vera skyldi, að í hinu nýja símstöðvarhúsi. sem er í
byggingu á Eskifirði, er gert ráð fyrir, að unnt verði að koma fyrir sjálfvirkri
símstðð í kjallara þess.

Ef miðað væri við þéttbýlasta svæðið, væri hugsanlegt, að sjálfvirkt síma-
samband næði fyrst um sinn til kaupstaða og kauptúna þeirra, sem liggja næst
hvert öðru og eru jafnframt flestir fjölmennustu staðir á Austurlandi, en það væru:

Vopnafjörður, íbúatala 1. des. 1959 346
Seyðisfjörður, íbúa tala 1. des. 1959 723
Neskaupstaður, íbúatala 1. des. 1959 1456
Eskifjörður, íbúatala 1. des. 1959 729
Reyðarfjörður, íbúatala 1. des. 1959 435
Fáskrúðsfjörður, íbúatala 1. des. 1959 614
Egilsstaðir, íbúatala 1. des. 1959 246

Samtals 4549

Verulega hefur nú síðustu árin lifnað yfir atvinnulífi Austurlands, með þvi
að síld hefur á ný tekið að veiðast þar í vaxandi mæli að sumarlagi, og hefur í
kjölfar þess fylgt nokkur síldariðnaður. Enn fremur hefur með tilkomu stærri báta
reynzt unnt að stunda þorskveiðar að vetrarlagi með sæmilegum árangri frá hinum
suðlægari fjörðum. Fólksfjölgun hefur því átt sér stað hin síðari ár á Austurlandi.

Allir, sem kynnzt hafa hinum sjálfvirka síma, viðurkenna yfirburði hans yfir
hið eldra fyrirkomulag, fljót afgreiðsla, síminn opinn allan sólarhringinn, og þá er
hann ekki sízt þægilegur, þegar ná þarf til fjarlægra staða, en þessir kaupstaðir
allir eru meira og minna menningarleg og viðskiptaleg heild. Það væri því til
ómetanlegs gagns og þæginda, að komið væri upp sjálfvirkri símstöð fyrir Austur-
land, sem næði til sem allra flestra staða. því er það, að þessi tillaga er flutt um
að fela ríkisstjórninni að láta þá athugun fara fram, sem getið er í tillögu greininni.
Ekki þótti fært að leggja beint til, að sjálfvirka símanum yrði komið upp, áður en
þessi athugun hefði farið fram, svo að unnt væri að kanna kostnaðarhliðina.


